
A Parda acollerá a zona verde
máis grande da cidade de Pontevedra 



O alcalde de Pontevedra presentou o proxecto do 
parque urbano da Parda, chamado a se converter no 
máis grande da cidade de Pontevedra. Esta actuación 
enmárcase e relaciónase coa creación do complexo 
deportivo que se fará neste lugar. 

O Concello  xa ten elaborado a nivel de plano 
de execución este novo parque nunha zona «de 
crecemento, e que significará, na práctica, a creación 
dunha nova zona verde que triplicará á de Santa Clara».

«Esta zona verde permitirá conectar toda a zona da 
Parda, a través de Entrevías e de Otero Pedrayo co 
Parque do Gafos dun xeito natural», indicou o rexedor. 
O proxecto contempla a creación dun parque infantil 
de natureza con diversos elementos de ocio e xogo 
(tobogán, tirolina...), xunto coa creación dunha longa 
zona axardinada que rodeará e mudará a estética de 
toda a zona.

No propio plano do proxecto é posíbel ver a canle 
que quedará logo da recollida dun olleiro de auga que 
hai na zona, que será reconducido a través de todo o 
parque até a súa conexión co Gafos.

O alcalde compara este proxecto coa propia creación 
da Alameda no século XIX, por mor do seu tamaño 
e pola mudanza na fisionomaría da cidade que 

provocará. «Falamos dunha superficie total que pode 
superar os 34.000 metros cadrados de uso público. 

Faime unha inmesa ilusión poder presentar máis 
datos deste proxecto porque realmente permitirá 
aumentar de xeito exponencial a calidade de vida de 
todas as persoas desta zona». 

A Parda acollerá a zona verde 
máis grande da cidade de Pontevedra

O proxecto prevé a unión da 
Parda co Gafos, e conterá 
un parque infantil, varios 
miradoiros e amplas zonas de 
esparexemento e descanso

A sexta edición do ciclo ‘As mulleres que opinan son perigosas’ 
será unha realidade entre os días 17 e 18 de marzo. Cun renovado 
programa e con novas voces chegan estas novas xornadas 
organizadas baixo a batuta das xornalistas Susana Pedreira e Diana 
López, coa promoción e colaboración do Concello de Pontevedra e 
a Deputación de Pontevedra.

Unha das principais novidades deste ano é a recuperación do 
Teatro Principal como espazo principal para o desenvolvemento 
do encontro, que se agarda cheo para as nomeadas datas de 
celebración. Cómpre sinalar que se ben a entrada é libre, as 
organizadoras recomendan facer uso do formulario de inscrición 
para a reserva de butaca.

Doutra banda, esta nova edición contará co I Premio de Xornalismo 
de Opinión As mulleres que opinan son perigosas, tal e como 
indicou Diana López durante a presentación do encontro. «Para 
nós é importante poder engadir un chisco máis a ese mundo da 
opinión feita por mulleres. É importante non só xuntar a mulleres 
que fan opinión e a mulleres xornalistas en xeral, senón promover 
a promocionar esa canteira de mulleres opinadoras que non 
sempre é tan fácil atopar. Seguimos sendo menos que homes nas 
páxinas e nas tertulias. Animamos a todas as mulleres a que se 
animen a participar».

No premio, calquera muller maior de idade pode participar cun 
texto de creación de seu, publicado nalgún medio ou non. Haberá 
dous premios, un para o mellor artigo escrito en lingua castelá e 
outro para o de lingua galega (cada un deles de 1.000 euros).

O alcalde, Miguel Anxo Fernández Lores, lembrou que «as mulleres 
que opinan non son perigosas, son imprescindíbeis» e sinalou a 
importancia dunha cita que reivindica cuestións tan básicas 
como a posibilidade de ler e escoitar a mulleres en todos os eidos 
informativos da sociedade, xa que «sempre será positivo que máis 
mulleres opinen nos medios de comunicación».

«As mulleres teñen dereito a estar representadas. Teño que insistir: 
as mulleres son imprescindíbeis en todos os eidos da vida e da 
sociedade. », indicou o rexedor. «Creo que se vai avanzando, quero 
ser positivo. O traballo de mulleres como Susana ou Diana, e en 
xeral de todas as mulleres, acaba dando os seus froitos».

A sexta edición de ‘As mulleres que opinan son perigosas’ 
volve ao Teatro Principal os días 17 e 18 de marzo

Mara Torres, María Guerra, 
Sindy Takanashi, Laura 
Ferrero, Marta Peirano, 
Antía Paz ou Rosa María 
Calaf, entre outras, 
conversarán diante do 
público do Principal os 
días 17 e 18 de marzo



O vindeiro venres, 3 de marzo, só restarán 200 días 
para que Pontevedra acolla a Gran Final das Series 
Mundiais de Triatlón, o maior evento deportivo da 
Galiza no ano 2023 e un dos máis importantes do 
Estado. O alcalde, Miguel Anxo Fernández Lores, 
quixo lembrar a importancia deste evento que moverá 
milleiros de persoas até a Boa Vila e propón un acto 
oficial de presentación que adiante o que está por vir.

Así, nunha semana, a praza do Concello vivirá 
unha xornada deportiva e musical. A bandeira da 
Gran Final das Series Mundiais será izada como 
símbolo internacional da competición que en 
setembro converterá a Pontevedra nun escaparate 
internacional da súa gastronomía, o seu patrimonio 
e o seu modelo de cidade e organización.

«Instalaremos un contador na páxina web do 
Concello que irá descontando os días que quedan até 
a proba de setembro», explicou o rexedor. «Vai ser un 
evento deportivo internacional, o máis importante 

que tivemos nunca e, desde logo, o máis importante 
do Galiza no ano 2023 e podería ser tamén do Estado. 
Queremos visibilizar este evento desde xa porque 
precisamos da máxima implicación da cidadanía 
de Pontevedra. É unha cita que agardamos teña un 
retorno enorme».

O acto do vindeiro venres consistirá na presentación 
oficial do evento para a cidade, dirixida por Rodrigo 
Vázquez -xornalista gañador do Mestre Mateo na 
categoría de mellor comunicador en lingua galega-. 
Ás 19 horas, Pablo Méndez ofrecerá unha performance 
preparada para a ocasión, para posteriormente, 
ás 19.30 horas, haberá un acto institucional coa 
participación da Xunta, a Deputación de Pontevedra 
e o Concello, xa que «este será un evento que 
beneficiará a todos os galegos». Tamén se contará 
coa presenza de distintas personalidades deportivas 
como Susana Rodríguez Gacio, actual campioa do 
mundo de paratriatlón, Natalia Castro Santos, Pablo 
Dapena ou Mónica Flores Ferreiro.

Logo do acto institucional, virá «o agasallo para todos 
os pontevedreses e pontevedresas», o concerto das 
Tanxugueiras na praza do Concello. Está previsto 
que comece ás 20.00 horas. «Queremos trasladarlle 
a todo o mundo a importancia que terá este evento. 
Significará a promoción do deporte a todos os 
niveis, que terá un retorno económico inmediato e 
que contará cunha participación de máis de 4.000 
deportistas pero que poderían ser un total de 15.000 
persoas se contamos a equipos de traballo, familiares, 
espectadores...».
O alcalde lembrou que o Concello, xunto coa comisión 
organizadora do evento, tratará de estender a estancia 
dos deportistas durante varios días, traballando 
coa idea de ofrecer unha experiencia vital «que 
recorden sempre». Nese sentido, ofertaranse diversos 
paquetes turísticos que teñan como target a todos os 
participantes e equipos internacionais, e que poidan 
visitar lugares como Santiago de Compostela e 
diversos puntos da comarca pontevedresa, percorrer 
o Camiño de Santiago, ir até as Illas Atlánticas, 
coñecer os viños das Rías Baixas, visitar o centro de 
interpretación de arte rupestre de Campo Lameiro.

«Non hai cartos que poidan pagar esta promoción da 
cidade», indicou Lores. «Acoller un evento deste tipo, 
que será retransmitido a todo o mundo por TVE, que 
poderán seguir máis de 150 países, máis de catro horas 
retransmitindo imaxes de Pontevedra... Toda a xente 
que vén, que está por chegar notarán a pegada da 
cidade, témolo comprobado cando imos por aí, cando 
imos a outras probas e nos falan do ITU Multisport ou 
doutras probas que viviron aquí. Pontevedra estará á 
altura, non teño dubida». 

Ademais, o alcalde tamén anticipou a reunión cos 
establecementos da cidade para facer un esforzo 
en horarios e quendas á hora de atender a todos os 
visitantes, recomendando traducións de cartas ao 
inglés en caso de non telas e ofrecer un abanico máis 
amplo de horarios co fin de que lles resulte máis 
cómodos aos deportistas gozar da gastronomía local.

Pontevedra celebrará os 200 días que 
faltan para a Gran Final das Series 
Mundiais de Triatlón cun concerto das 
Tanxugueiras

O edil de Patrimonio histórico, Xaquín Moreda, xunto coa concelleira da parroquia de 
Verducido, Pilar Comesaña, visitou  o cruceiro de Meuterrón,  logo da finalización dos 
traballos de restauración, montaxe e recolocación desta peza patrimonial.

Este elemento histórico sufrira danos importantes logo de golpear un vehículo a súa base, 
propiciando a caída do mesmo e escachando partes significativas da súa parte superior, 
como son a cruz e o capitel. A veciñanza, que custodiotu as pezas, permitiu a realización 
dun proceso de restauración e arranxo que rematou coa volta do cruceiro ao mesmo 
punto. Nese sentido, o edil de Patrimonio histórico quere facer fincapé no agradecemento 
público aos veciños que salvagardaron as pezas rotas.

O edil lembra que a concellería de Patrimonio histórico continuará co seu labor de 
protexer e restaurar este tipo de pezas «tan representativas da historia e da paisaxe 
galegas». Cómpre indicar que no proceso de recolocación non só consistiu na instalación 
do cruceiro, Senón que tamén se modificou a sinalización horizontal do lugar co fin de 
reconducir o tránsito de vehículos e así minorar un eventual novo impacto.

A peza podería ser do século XIX e incluso dunha época anterior segundo as estimacións 
dos técnicos que realizaron a restauración. Un lado da cruz mostra unha imaxe de Cristo 
crucificado, mentres que a outra ten á Virxe da Soidade. Os traballos adicados á restaurar 
o cruceiro foron realizados pola empresa pontevedresa BIC Materiales y Conservación.

Finalizados os traballos de restauración, 
recolocación e sinalización do cruceiro 
de Meuterrón, en Verducido



O alcalde, Miguel Anxo Fernández Lores, acompañado do edil 
de Mobilidade, Demetrio Gómez, mantivo esta mañá unha 
reunión con Antonio Conde, secretario xeral de Pontevedra de 
CC. OO. de Renfe-Adif, e con José Rodríguez Álvarez, membro 
da mesma executiva. O obxectivo da mesma foi atender a 
petición de entrevista remitida desde esta grupo sindical, na 
que comentaron e explicaron as súas propostas ao redor da 
situación actual do ferrocarril na provincia de Pontevedra.

O rexedor valorou «moi positivamente» as ideas comentadas 
polos traballadores de Renfe-Adif, indicando que están «na 
mesma liña» que as que ten o Concello de Pontevedra. Nese 
sentido, o foco estaría posto na utilización do transporte 
público, neste caso o ferroviario, como un transporte 
ecolóxico e moderno, buscando un mellor aproveitamento das 
infraestruturas.

Deste xeito, un dos puntos a destacar sería a da procura 
dunha maior coordinación entre administracións co fin de 

ter un funcionamento mellor do tren, e que mesmo poida 
estar coordinado co uso doutros medios de transporte como 
o autobús. «Estamos totalmente de acordo coa súa posición, 
e que mesmo podemos levala pleno, adaptada a Pontevedra», 
explicou Lores.

«Compartimos a súa preocupación, que non é nin máis menos 
que ver que hai liñas que teñen poucos trens. É preciso que 
haxa máis trens de media distancia ou ben fomentar e crear 
unha rede de proximidade que a día de hoxe é inexistente», 
comentou o alcalde. «É posíbel que se houbese un cercanías 
entre Vigo-Pontevedra-Vilagarcía os trens de media distancia 
non estivesen tan ateigados como está a pasar na actualidade. 
Houbo trens durante a pandemia que foron suprimidos e que 
non volvemos ter. Non pode ser», concluíu o alcalde.

Pontevedra reclamará ás administracións 
unha maior coordinación para mellorar as 
actuais redes ferroviarias 

O departamento de Mobilidade do Concello de Pontevedra, 
co concelleiro responsable ao fronte, Demetrio Gómez, 
mantivo onte una reunión co departamento de Transporte 
da Consellería de Infraestruturas e Mobilidade da Xunta de 
Galiza para facer seguimento do Convenio de transporte de 
Pontevedra, que en outubro de 2022 cumpríu un ano da súa 
implantación.

Segundo o informe trasladado pola Xunta na reunión, os 
datos de 1 de novembro de 2021 a 31 de decembro de 2022 
demostran que o transporte urbano (formado por dúas 
liñas circulares) tense consolidado na cidade nestes meses. 
Rexistráronse 338.629 viaxes, cunha media de máis de 
24.000 usuarios por mes, e chegando a picos de 36.127 no 
mes de novembro de 2022, é dicir un 66% máis que a media 
do resto dos meses. O punto de partida de outubro de 2021 
era de 19.629 usuarios, e de 16.472 en outubro de 2020.

Ao longo dos meses apréciase un descenso en épocas de 
vacacións escolares e de verán, e un incremento en época 
escolar reforzado por descontos aplicados nos últimos 
meses ás tarxetas moedeiros.

Por liñas, á máis empregada é a L2 (Praza de Galiza - Hospital 
Montecelo - Monte Porreiro) que chegou ás 186.564 viaxes de 
novembro de 2021 a decembro de 2022, e o seu incremento é 
continuo mes a mes. O número de viaxeiros da L1 (Estacións 
- A Xunqueira - Monte Porreiro) sitúase en 140.311 viaxes no 
mesmo período.

No tocante á fórmula de pago dos servizos, o 71,5% dos 
usuarios realiza o pago a través da tarxeta de transporte. 
Pontevedra ten rexistradas 7810 emisións de tarxetas de 
transporte metropolitano de Galiza, o que supón o 56% das 
emitidas en toda a área metropolitana. Ao respecto das 
tarxetas Xente Nova, en Pontevedra foron expedidas 4.941. 
Cabe lembrar que con esta última tarxeta os menores de 21 
anos viaxan de balde.
    
 O concelleiro de Mobilidade, Demetrio Gómez, amosouse 
moi satisfeito cos datos trasladados dende a Xunta, xa que 
"demostran que o servizo se adapta ás nosas necesidades 

e é un bo servizo para os veciños e as veciñas". O número 
de viaxeiros/as así como que a implantación da tarxeta do 
transporte en Pontevedra "está na media do resto de áreas 
metropolitanas galegas, concluímos que as liñas se adaptan 
as necesidades de Pontevedra".

De todos os xeitos "non podemos quedarnos aquí parados. 
Os datos anímanos a seguir traballando, a seguir mellorando 
e a facer avanzar a Pontevedra", afirmou o concelleiro de 
Mobilidade.

As tarifas

Cabe lembrar que o prezo do billete para pago en metálico é 
de 1,50 euros. No caso de que o usuario/a dispoña da tarxeta 
de Transporte Metropolitano de Galiza (TPG) fáiselle un 
desconto do 10%, é dicir, o billete queda en 1,35 euros. E no 
caso de que as viaxes sexan con orixe e destino Pontevedra, 
a esta rebaixa súmaselle a subvención municipal de 0,50 
céntimos. É dicir, o billete quedaría en 0,85 euros.

A maiores desta rebaixa, as persoas que empregan a tarxeta 
moedeiro e sexan “grandes” usuarios do Transporte urbano 
poden beneficiarse doutras subvencións. No caso de superar 
as 20 viaxes ao mes fáiselles un desconto do 25%, e no caso 
de superar as 41 viaxes, o desconto increméntase até o 50%, 
é dicir, o billete final sae en 0,18 euros.

A estas tarifas hai que engadir os descontos do 50% aplicados 
recentemente as tarxetas de transporte dende as distintas 
administracións.

O transporte urbano de Pontevedra consolídase 
con máis de 330.000 viaxes no primeiro ano de implantación



O concelleiro de Patrimonio histórico, Xaquín Moreda, 
acompañado da edil Pilar Comesaña e o representante da 
asociación cultural Sondexeve, Manuel Hermida, presentou 
a creación e sinalización dun novo roteiro patrimonial na 
parroquia de Santa María de Xeve.

«Todo vén de cando comezamos a falar coa asociación 
Sondexeve e amosaron a súa preocupación polo patrimonio 
histórico e cultural desta parroquia, que é inmenso», explicou 
Moreda. «Os tres Xeves (Verducido, Santo André e Santa María) 
teñen unha riqueza patrimonial incríbel. Teñen diferentes tipos 
de patrimonio e de diferentes épocas, indo do etnográfico ao 
relixioso, pasando polo histórico».

O Concello entende, en base a experiencias pasadas e actuais, 
que un dos mellores xeitos de conservar o patrimonio é a través 
da súa posta en valor, amosándoo e ensinándoo. «Debemos 
lograr, ademais, que a veciñanza sexa partícipe tamén deste 
patrimonio e destas accións. Así, desde aquelas conversas 

iniciais chegamos aquí, até a creación dun roteiro no que 
pedimos a súa colaboración», indicou o edil. Esta colaboración 
partirá desde a asociación en forma de axuda no mantemento 
dos sinais e paneis informativos que se están instalando na 
parroquia, xunto coa de dar aviso se algún indicador está 
demasiado deteriorado.

O novo roteiro é circular, cun trazado de 5,72 quilómetros, 
contando cunha dificultade baixa. Os novos elementos 
de sinalización estarán compostos por diversos paneis 
informativos que darán conta dos elementos patrimoniais 
que teñan ao seu carón. Tamén haberá postes que indiquen a 
dirección do percorrido. Parte da igrexa de Santa María, pasa 
pola Torre Vella, o pazo de Gondar, o cárcere de Gondar, o 
miradoiro da Pedreira, A Forca, a Casa da Audiencia, as pedras 
do Becerral, o Outeiro do Castro, o miradoiro do Outeiro Vello, o 
cruceiro do Regueiro, o muiño vello, a casa dos Monteagudos, 
a casa da Sancristana, a casa antiga do Concello e remata no 
punto de inicio.

 Tal e como indicou Moreda, este «é o primeiro doutros roteiros 
que están proxectados noutras parroquias. Patrimonio hai 
moitísimo e de seguro que no futuro poderemos presentar a 
creación doutros percorridos desta clase».

Pola súa banda, Manuel Hermida deu as grazas ao Concello 
de Pontevedra por este investimento na parroquia, xa que 
«é bo para todos e todas que o rural se coñeza xunto co seu 
patrimonio». «Desde logo, préstame moito o título xeral que 
levará este roteiro que é ‘unha viaxe pola historia’. Esta viaxe 
permitirá ver petroglifos, mámoas, castros, edificacións...»

Santa María de Xeve contará cun roteiro 
circular de 5,7 quilómetros que dará a coñecer 
a súa riqueza patrimonial

Segundo o proxecto presentado por Unión Fenosa Distribución, será 
eliminado todo o tendido aéreo desde o poste número catro da rede, situado 
nas inmediacións da sede de Correos na Avenida de Lugo, até o número 
vinteún, no nomeado cruce. 

Logo de diversas xuntanzas coa veciñanza da zona, xuntanzas nas que 
os veciños e veciñas perciben molestias evidentes en relación con este 
tendido aéreo, tales como ruídos, ou interferencias nos aparellos eléctricos, 
o Concello solicitará que os soterramentos comecen desde o inicio, 
incluíndo estes catro primeiros postes.

«Estes postes, ademais, están nunha zona de expansión da cidade, polo que 
vemos lóxico que se poidan soterrar tamén», indicou a portavoz do goberno, 
Anabel Gulías. «O proxecto presentado por Fenosa conta xa cos informes 
favorábeis dos técnicos municipais, pero solicitamos que se inclúan estes 
catro postes a maiores, xa que non atopamos razón algunha para deixalos 
fóra, e así completar o soterramento».

O Concello de Pontevedra 
solicítalle a Fenosa a ampliación do 
soterramento da liña da alta tensión 
entre Mourente e Ponte Sampaio

Comezou a colocación 
dos elementos de 
sinalización, que inclúen 
marcadores do trazado e 
paneis informativos que 
divulgarán información 
histórica, etnográfica e 
relixiosa da zona



O concelleiro de Normalización Lingüística, 
Alberto Oubiña, acompañado da profesora de 
lingua e literatura galegas e coordinadora do 
Ben Veñas Maio, Begoña Davila; presentou a 
edición deste certame, clásico da cidade de 
Pontevedra, e un dos máis lonxevos no referido á 
normalización e dinamización da lingua dentro 
da Boa Vila.

O Ben Veñas Maio é un conxunto de certames 
que se desenvolven a través dos centros de 
ensino públicos do municipio, e que este ano 
cumpren tres décadas —non todos, pois hai 
certames que se foron incluíndo co tempo, pero 
si é así no caso de Narración curta ou Banda 
deseñada, por exemplo—.

«É un programa que foi medrando, perdendo 
algúns certames e gañando outros, como foi 
o ano pasado, no que se introduciu o de vídeos 
de Tik Tok e Reels. Neste 2023 aspiramos que 

medre a participación, unha vez recuperada 
a normalidade postpandemia», indicou o edil. 
«Ben Veñas Maio é un proxecto moi interesante, 
que permite traballar a lingua desde distintos 
eidos e campos comunicativos. Nos últimos 
anos é certo que a creación cultural galega non 
para de medrar, por iso cómpre incorporar novas 
destrezas e novos certames, motivar á mocidade 
a crear contido nestes campos é moi interesante 
porque lles axudará a escoller que facer no 
futuro».

Para esta edición, Oubiña explica que non haberá 
cambios notables no sistema de traballo e de 
propostas para o mesmo, mais serán introducidas 
dúas pequenas novidades: no certame de Tik 
Tok e Reels baixará a idade de participación até 
os 13 anos, e no certame musical agora estará 
permitido que unha mesma persoa participe 
en distintas bandas, «atende a algo habitual na 
mocidade, que é estar en distintos proxectos que 

moitas veces non teñen que ver entre eles, e así 
amplía o abanico de estilos e ofertas».

O edil lembra que o ano pasado houbo un 
ambiente «espectacular» no Pazo da Cultura, 
baseado na colaboración e na socialización 
entre todas as bandas e persoas participantes. 
Ademais, este ano tamén serán retomados 
os obradoiros de apoio e incentivo á creación 
cultural —estreados o ano pasado—, cunha 
docencia «cen por cen de Pontevedra», con 
nomes como Produccione Mutantes, Paula 
Andrés ou Kiko da Silva e Zaida Novoa. 
Comezarán nas vindeiras semanas co obxectivo 
de apoiar á rapazada para que participe, a través 
de trucos, consellos e apuntamentos para 
mellorar as súas capacidades. Xa hai máis de 70 
obradoiros solicitados polos centros.

A gala de entrega de premios será no Pazo de 
Cultura, como todos os anos, e tamén se celebrará 
a final do certame musical. Será o sábado 13 de 
maio do 2023, a partir das 18 horas.

Nos certames de vídeos de Tik Tok, Reels, 
curtametraxes, fotografía, banda deseñada, 
narración curta e poesía os premios son de 150 
euros e 100 euros (primeiro e segundo) máis 
un lote de libros. No caso do certame musical, 
haberá de tres premios de 450, 300 e 150 euros. 
As bases poden ser consultadas polo miúdo na 
web do servizo de Normalización lingüística 
https://snl.pontevedra.gal/.

Pola súa banda, Begoña Davila sinalou que 
é unha mágoa que a día de hoxe a rapazada 
«nunca tan pouco falou galego», por iso certames 
deste tipo son enormes ferramentas para o 
uso e o emprego do galego entre a mocidade. 
«É indispensábel a colaboración das distintas 
institucións, neste caso do Concello, pois só 
desde os centros escolares non seríamos quen 
de facer demasiado».

Ben Veñas Maio celebra o seu 30 
aniversario promovendo o uso 
do galego entre o alumnado de 
Pontevedra

O concelleiro responsábel da parroquia de Lourizán, 
Alberto Oubiña, deu conta dos informes solicitados 
pola Xunta de Galiza en relación coas actuacións que 
se queren realizar na PO-546, tamén coñecida como 
‘estrada vella de Marín’.

Tal e como lembra o edil, o proxecto de mellora da 
estrada por parte do organismo autonómico foi 
dividido en tres actuacións. A primeira sería a que 
xa está en execución na rúa Avelino Montero; e 
dúas máis, que inclúen a creación dun aparcadoiro 
disuasorio diante do Pazo de Lourizán e o eixo de 
mobilidade sostíbel Pontevedra-Marín —se ben 
remata na redonda dos Praceres, que seguiría sendo 
parte do municipio pontevedrés—.

Os técnicos municipais conclúen, tralos seus estudos, 
que non queda garantida a seguridade no cruzamento 
desde o futuro estacionamento disuasorio e o 
nomeado Pazo, pois non se contemplan pasos de 
peóns. «Alén deste asunto, o Concello solicitará a 
inclusión dun estacionamento para autobuses neste 
espazo, algo pedido pola veciñanza da zona, en 
especial pola rapazada, xa que non existe un espazo 
seguro onde subir e baixar», indicou Oubiña.

Doutra banda, no referido ao proxecto de mobilidade 
os técnicos municipais concluíron que non aparece 

contemplada a instalación de medidas de calmado de 
tráfico nin se actúa na marxe esquerda das beirarrúas 
«aínda sendo evidentes as súas deficiencias». Así 
mesmo, os técnicos tamén indican que semella 
lóxico implementar novos pasos de peóns no trazado, 
polo que así vai incluído no informe, solicitando cinco 
novos pasos deste tipo, para dar servizo a cuestións 
«tan evidentes» como o acceso seguro aos colectores 
de lixo.

«Cremos que se chega tarde e mal á hora de resolver 
as necesidades da veciñanza de Lourizán. Son 
uns proxectos que semellan estéticos, pero están 
máis pensados en cuestións electoralistas que en 
cuestións reais», indicou o concelleiro. «No criterio 
da Xunta prevalece a comodidade dos camións 
que percorren a vía que leva até Ence, fronte a da 
veciñanza da parroquia. Non se reduce a velocidade 
da vía, non se arranxa unha das beirarrúas, non se 
garante a conexión das dúas marxes en condicións 
de seguridade... en resumo, non se teñen en conta 
as peticións dos veciños e das veciñas. A cousa é 
máis grave aínda se pensamos que segue sen falarse 
da actuación no lugar onde houbo un accidente 
mortal non hai moitos anos e non pon sobre a mesa 
a actuación que terá que ir entre a rúa San Cristobo 
e Marín, quedando esquecido este trazado nos tres 
proxectos que se presentarón até o de agora».

O Concello considera que os dous proxectos da 
Xunta para a PO-546 non solucionan nin responden 
as necesidades reais da veciñanza de Lourizán

https://snl.pontevedra.gal/


A concelleira de Cultura Carme Fouces presentou a 
programación da que será a segunda edición do ciclo "Mulleres 
e Inspiración", organizado en colaboración coa Orquestra 
Sinfónica de Pontevedra.

Logo de recitar o poema “Daquelas que cantan as pombas i as 
frores/ todos din que teñen alma de muller/Pois eu que n'as 
canto, Virxe da Paloma/ ¡ai!, ¿de qué a teréi?” Fouces dicía 
sentirse moi identidicada con este poema que deixa claro 
que “as mulleres podemos facer outras cousas, podemos facer 
de todo”. Logo de aludir á lexislación sobre igualdadade como 

a primeira Lei de Igualdade Efectiva (22marzo de 2007) ou ou 
tratado de Amsterdam no 97, Fouces continuaba apuntando 
que “ é necesario e pouco todo o traballo que se faga para reparar 
esa ferida tan fonda que temos na sociedad logo de tantos anos. 
A música é un lugar onde a fenda de xénero se leva arrastrando 
anos, e mais no eido da música clásica. O pouco espazo que hai 
está ocupado por homes e a muller ten dereito a desenvolver o 
seu traballo neste ámbito de maneira autónoma e digna. 

Hai que diluir ese marco de desigualdade e poñer as mulleres no 
centro música. Iso é o que buscamos con este ciclo de Mulleres 

e Inspiración que ten tres patas: unha delas é visibilizar todo 
o que estivo agochado anos, dando a coñecer a través da 
exposición esa selección de historias de mulleres músicas 
feita por Judith, O outro pilar é o educativo, que terá lugar cos 
concertos dídacticos concertados con máis de 1600 escolares 
de Pontevedra e parroquias, e cos obradoiros de música e cine 
para cativada de 8 a 12 anos para os que xa se pode realizar 
inscrición en apuntate.pontevedra.gal ou e a terceira que será 
a mostra de talento co a proxección do documental "Carne" e 
especialmente o concerto do domingo 12 ás 19 no Pazo, con 
mulleres solistas compositoras, directoras, etc que vai facer as 
delicias das amantes da música e está feito con moito cariño, 
con fondo coñecemento musical e moitas perspectiva de 
xénero pola equipa da Orquestra Sinfónica de Pontevedra quen 
elaborou e deseñou ademáis do concerto todo o programa de 
actividades.”

Judith Rey, presidenta da Orquestra Sinfónica de Pontevedra, 
que tamén será solista de frauta no concerto e foi quen levou a 
cabo a labor de investigación de recabado de información para a 
exposición, foi a encargada de debullar o programa logo de facer 
a seguinte introducción “A música clásica, como en calquera 
outra das artes, foi inxusta cando o xénero, historicamente 
falando, era un factor determinante para non só limitar o éxito 
das creadoras, senón tamén para a transcendencia da súa 
obra artística posterior. Hoxe, temos o deber de ser sensibles 
a poder pór en valor creacións de inigualable nivel creativo, 
técnico e artístico que, de seguro, foi inspirador para moitos 
exitosos artistas de xénero masculino que contaban con este 
factor en prol, e que se non fora por esta circunstancia pasarían 
a ser obras consolidadas como primordiais no repertorio da 
interpretación da música”

Do luns 6 ao venres 31
Exposición Mulleres e Inspiración Paseo de Odriozola.

Martes 7 e mércores 8 de marzo 
Concertos didácticos Mulleres e Inspiración. Concertado cos 
centros escolares. e xa completos) Sesións ás 10.30 h e 12.00 h

Venres 10 de marzo
Cine e coloquio, ás 20.00 h no Teatro Principal
Proxección do documental Carne. A continuación haberá unha 
conferencia con Chelo Loureiro (produtora) e Sofía Oriana 
(compositora).

Sábado 11 de marzo
Obradoiros Música e Cine. Sesións ás 11.00 h e 12.00 h
Salón de actos do Pazo da Cultura
Dirixidos a nenos e nenas de 8 a 12 anos. Duración 50 ́
Inscrición en: www.apuntate.pontevedra.gal

Domingo 12 de marzo
Concerto "Mulleres e Inspiración". 19.00 h no Auditorio do Pazo 
da Cultura

A proposta do programa deste concerto, reúne no seu eixo central 
a posta en valor das mulleres e dos seus oficios relacionados 
coa música. Dar visibilidade a unha profesión que desde moi 
antigo sempre foi asumida por unha maioría masculina.

Así é precisamente como podemos destacar a mulleres 
talentosas como Amy Beach, nena prodixiosa desde idade 
moi temperá. En 1894 comeza a traballar nunha das súas 
grandes obras: a Sinfonía en mi menor, formada por temas 
irlandeses, con herdanza da música popular, sendo a “Sinfonía 
Gaélica" a primeira composta e interpretada por unha muller 
norteamericana.

E como non, a tres mulleres compositoras e talentosas da 
nosa época e contorna, como son Sofía Oriana (Santiago de 
Compostela, 1989), Carme Rodríguez (Ribadeo, 1996) e Julia 
Dopico.

O programa deste concerto faise realidade polos compoñentes 
da Orquestra Sinfónica de Pontevedra, que contarán, ademais, 
coa colaboración das solistas Julia Dopico á bandurra e Judith 
Rey á frauta. Á batuta estará a directora Renata Oliveira

A figura da muller na música posta en valor 
na segunda edición do ciclo "Mulleres e 
inspiración" que terá lugar do 7 ao 12 de marzo 
da man da Orquestra Sinfónica de Pontevedra

https://apuntate.pontevedra.gal/obradoiro-infantil-de-musica-e-cine/


 portavoz nacional, Ana Pontón, reprochou ao presidente 
da Xunta o empeño do Goberno do PP en negar os recortes 
na sanidade pública, recortes contra os que se mobilizou a 
cidadanía nunha manifestación histórica cando o pasado 
12 de febreiro saíu a rúa para defender o seu dereito a 
saúde.

“A Praza do Obradoiro quedou pequena para acoller aos 
miles de galegos e galegas en defensa da sanidade pública 
e cando a cidadanía se pon en marcha na defensa dos seus 
dereitos é imparable, por iso, dígolle algo que seguramente 
vostede tamén sabe señor Rueda: que o pasado 12F 

demostrouse que o cambio en Galiza é imparable”, indicou 
a líder do BNG, “imparable porque os galegos e as galegas 
están fartas dun Goberno convertido nun perigo para a súa 
saúde tras catorce anos de recortes, recortes e recortes”.
En concreto, Pontón citou o recorte de 2.339 millóns de 
euros en atención primaria, que enumerou, anualidade 
por anualidade.

“Sabe por que hai listas de espera para ter cita co médico 
ou médica de cabeceira, sabe porque hai 194 concellos 
sen pediatra, sabe porque hai máis de 60 consultorios 
pechados, sabe porque hai PACs sen persoal médico? Hai 

un razón. E esa razón chámase 2.339 millóns de euros 
menos en atención primaria”, argumentou, recortes na 
sanidade pública para favorecer o negocio da privada. 
“Un burato negro de 2.339 M€ en atención primaria é a 
aínda teñen o descaro de negar os recortes”, criticou, 
recursos que terían sido esenciais para evitar a situación 
de colapso do que sempre foi o corazón do sistema público 
de saúde.
  
“Sabe cantos médicos e médicas se poderían ter 
contratado cada ano con eses cartos señor Rueda, cantos 
pediatras, canto persoal de enfermería? Pero o que temos 
é un persoal sanitario maltratado e esgotado, PACs sen 
médicos nin médicas e miles de nenos e de nenas sen 
pediatra asignado?”, interpelou.

Fronte a un PP “convertido nun problema e que ten 
demostrado ao longo de catorce anos de recortes que nun 
vai se parte da solución”, o BNG ten un modelo alternativa 
de atención primaria, un modelo baseado en tres grandes 
piares: suficiencia financeira, persoal suficiente e novos 
servizos sanitarios nos centros de saúde. 

“Fala moito de que non hai médicos, pero  o que non di 
é que o PP, deliberadamente, non planificou a formación 
do persoal sanitario aínda sabendo cantas xubilacións 
hai cada ano. Tampouco di que cando o PP gobernou en 
Madrid recortou o número de prazas MIR, nin que o 30% 
dos MIR de atención primaria renuncian á praza polas 
condicións de sobrecarga e de precariedade do sistema 
sanitario”, denunciou.

A líder do BNG instou a Rueda a “tomarse en serio” a saúde 
dos galegos e das galegas, “que lle están dicindo que non 
van permitir que siga xogando coa súa saúde. O PP é parte 
do problema e leva catorce anos de recortes na sanidade 
demostrando que non vai ser parte da solución”, concluíu. 

Pontón a Rueda: 
“Hai unha razón que explica a situación 
limite de atención primaria e esa razón é 
2.339 M€ de recortes do PP”

O BNG demandou ao Executivo do PP a compartir toda a información respecto 
do número de doentes en listas de agarda. Na actualidade estes datos se atopan 
incompletos, xa que non inclúen todos os procesos ou especialidades, non levan 
unha conta inmediata das solicitudes polo tempo de espera entre a petición e o 
rexistro e, ademais expúlsase da lista de agarda a aquelas persoas que rexeitan 
ser atendidas nun centro privado. 

“Os datos mostran unhas cifras máis que preocupantes con miles de persoas 
enfermas, pendentes de consulta, de probas diagnósticas e cirurxías. De miles de 
persoas que teñen a desgraza de ter un problema de saúde ou familiar enfermo, 
que coñecen as consecuencias de meses e anos de espera”, recriminou a 
portavoz de Sanidade, Montserrat Prado, en alusión a unhas listas de agarda que 
xa teñen a 46.553 pendentes de intervencións cirúrxicas, a 198.323 pendentes 
dunha primeira consulta e a 119.197 pendentes de probas diagnósticas segundo 
os datos de xuño de 2022, os últimos feitos públicos por Sanidade. 

Estes datos “graves”, de feito, non son so datos totais, advertiu Prado, xa que nas 
actuais non se inclúen todos os procesos ou especialidades, “no mellor dos casos 
15 especialidades”. “Non hai transparencia cando os datos que aporta o Sergas 
non reflicte a realidade da situación”, sinalou, xa que hai numerosas citas non 
contadas polo tempo entre que se solicita unha cita e se rexistra, co consecuente 
retraso en coñecer o número real. Ademais, remarcou, ocorren tamén “peches de 
axenda” onde xa é imposible conceder unha cita. 

O máis grave, recalcou a deputada do BNG, é a expulsión da lista de espera 
estrutural de aquelas persoas que rexeitan ir a un centro privado a ser atendidos 
en probas diagnósticas ou cirurxía. Unha falta de información pola que Prado 
esixiu facer públicas “as listas de espera reais, as estruturais, as non estruturais, 
as perdidas nos buzóns”.

A portavoz de Sanidade concluíu co argumento de que esta práctica de “opacidade 
e escurantismo” do Executivo do PP nas listas de agarda evidencia que estas 
“serven de xustificación para enviar a miles de doentes a hospitais privados 
concertados”. Unha situación, en definitiva, que xera “incerteza e prexuízos 
inaceptables” no acceso ao dereito á sanidade pública dos galegos e galegas.

Montse prado denuncia a “opacidade 
e o escurantismo” dun Goberno do PP 
que non comparte os datos completos 
das listas de agarda do SERGAS



O BNG demandou ao Executivo do PP no Pleno do Parlamento a 
aplicar as medidas dentro da súa competencia no eido sanitario para 
resolver a situación de colapso e precarización do sistema público 
de saúde, motivo polo que as galegas e galegos saíron ás rúas de 
Compostela o pasado 12 de febreiro esixindo unha sanidade pública 
de calidade fronte os recortes do PP.

“O pobo galego deu unha nova mostra de dignidade e unidade, saíu 
á rúa farto de tanta mentira, farto de tanta propaganda e farto de 
que a Xunta non aporte ningunha solución”, criticou a portavoz de 
Sanidade, Montserrat Prado, que recriminou aos Populares que non 
asuman “ningunha responsabilidade” en arranxar a crise da atención 
primaria en Galiza e que prefiran “buscar culpábeis en vez de ofrecer 
solucións.”

Un modelo do PP fronte ao cal o BNG propuxo unha batería de 
medidas para que a Xunta aplique as súas competencias en materia 

sanitaria. Isto require, demandou Prado, pasar a un modelo “de 
equipos multidisciplinares de profesionais, en número suficiente 
e con estabilidade laboral para poder atender en condicións as 
demandas da poboación”. Un novo modelo garanta as galegas e 
galegos “ter os mellores coidados sanitarios, unha atención sanitaria 
de calidade e que protexa aos e ás profesionais da sanidade pública 
galega cun traballo en condicións dignas”.

Máis orzamento, máis información 
e maior calidade no servizo

A mellora da sanidade pública galega non se entende, detallou a 
deputada do Bloque, sen un aumento do orzamento destinado a 
Atención Primaria “até chegar ao 25% do total destinado a Sanidade”. 
Polo que é preciso, defendeu, “un plan de choque de 200 millóns de 
euros” que compense os 2.339 millóns de euros que o PP xa recurtou 
na sanidade pública dende 2009.

Un dos eixos onde quere incidir a proposta do BNG, detallou a 
parlamentaria nacionalista, é elaborar “un informe coa situación 
de cada servizo e unidade de Atención Primaria” que permita a 
administración coñecer o número de profesionais de cada categoría 
precisos “para acadar os rateos necesarios”. 

Ademais, explicou Prado, este informe debe ir dun estudo “sobre as 
consecuencias en termos de morbilidade e mortalidade na poboación 
galega dos déficits na atención sanitaria”, en relación aos PACs con 
profesionais “moi por debaixo do establecido ou sen profesionais 
sanitarios sen substituír, con prazas vacantes, déficit de ambulancias 
e listas de agarda”, criticou.

Outra prioridade para a mellora da calidade asistencial, argumentou 
a parlamentaria do Bloque, é a posta en marcha dun plan de “retorno, 
e fidelización de profesionais” que inclúa ofertas atractivas e 
competitivas no económico e laboral. Esta calidade viría garantida 
na dotación necesaria de pediatras “en todos os centros de saúde”, 
porque “non é de recibo que haxa crianzas en Galiza que aínda non 
foron atentidas por un só pediatra”, criticou.

Neste sentido, a deputada do BNG enfatizou a necesidade “de 
equipos completos de profesionais dispoñibles nos PACs “formados 
por persoal facultativo, enfermería e celadores e celadoras”, o que 
implica, enfatizou, “en rectificar a intención de que persoal de 
enfermería preste atención en solitario ante a ausencia de persoal 
facultativo”, medida proposta polo PP que está a ser contestada polo 
persoal enfermeiro.

A proposta da formación nacionalista inclúe tamén, declarou 
Prado, un redimensionamento  do  servizo de ambulancias,  “tanto 
no ámbito territorial como  de recursos, para  rematar cos déficits 
históricos que colapsan o servizo por falta de vehículos e equipos 
humanos suficientes”. En concreto, destacou a falta de ambulancias 
de comarcas como Lalín-Deza, Barbanza, Bergantiños, Baixo Miño ou 
Valdeorras.

Prado denunciou que non só “se está deixando poboación sen atender” 
senón que tampouco se están a atender as novas necesidades do 
sistema de saúde. “A enfermidade e a forma de enfermar mudou” 
polo que é preciso unha Atención Primaria “que non só dea resposta 
aos problemas agudos senón que a prevención da enfermidade 
e a promoción da saúde teñen que ser fundamentais”, algo que 
a proposta do BNG recolle mediante a incorporación de novas 
categorías nos servizos do SERGAS, como son a psicoloxía clínica, 
a terapia ocupacional, logopedia, traballo social, podoloxía e óptica e 
optometría, entre máis disciplinas.

Unha mellor formación para a sanidade pública

Para garantir a calidade na formación dos e das futuras facultativas, 
a portavoz de Sanidade instou ao Goberno do PP “a iniciar todas as 
actuacións precisas para solicitar do Goberno central a transferencia 
de todas as competencias relacionadas cos programas de formación 
MIR, EIR e PIR”. 

Mentres este traslado de competencias non se produza, a proposta 
do BNG contempla un censo dos centros de saúde acreditados en 
condicións para selo, tanto en espazo, recursos como profesionais 
que cubra as vacantes en formación “con persoal que cumpra as 
condicións para impartir formación nos centros docentes”. Para 
acadar unha mellor formación a iniciativa tamén recolle un Estatuto 
de Titoría en Formación, que incentive esta figura “con estímulos 
profesionais, tempo para a actividade e oferta de formación”, explicou 
Prado.

O BNG esixe ao Goberno do PP “escoitar o clamor 
de miles de galegas e galegos” e aplicar as 
medidas para sacar á Atención Primaria do colapso Prado defendeu medidas 

dirixidas a cambiar o actual 
modelo fracasado de Atención 
Primaria por un  baseado en 
equipos multidisciplinares 
de profesionais, en número 
suficiente e con estabilidade 
laboral para poder atender en 
condicións as demandas da 
poboación”



O grupo parlamentar do BNG vén de presentar, por iniciativa 
do deputado pontevedrés Luís Bará, unha batería de iniciativas 
en relación co procedemento aberto pola Comisión Europea 
sobre as concesións en dominio público marítimo terrestre.

Logo de que a Xunta e o PP celebrasen a bombo e prato 
a información adiantada sobre o contido da sentenza do 
Tribunal Supremo, nos pasados días deuse a coñecer a 
apertura dun procedemento de infracción contra o Estado 
español pola falta de transparencia e concorrencia pública nos 
procedementos de autorizacións de concesións no dominio 
marítimo terrestre. O texto da comunicación fai referencia 
a concesións para restaurantes, empresas papeleiras ou 

químicas en espazos do dominio público marítimo terrestre 
sen levar a cabo procedementos abertos e transparentes.
 
Segundo o comunicado feito público pola Comisión Europea, 
a prórroga das concesións existentes por un período de até 
75 anos sen xustificación “é contraria ás normas da Unión 
Europea”. Segundo esta comunicación, “A Comisión decidiu 
incoar un procedemento de infracción contra España por 
non garantir un procedemento de selección transparente 
e imparcial para a adxudicación de concesións relativas a 
zonas costeiras”. Segundo diversas fontes, podería darse unha 
vulneración da Directiva de Servizos da UE, pola duración 
excesiva das concesións e por non estar garantida a libre 

concorrencia. Neste sentido, a prórroga prevista na reforma da 
lei de Costas de 2013 constituiría unha renovación automática 
para o seu actual titular o que lle outorga unha vantaxe que é 
contraria ao espírito e á letra da Directiva.

A xuízo do portavoz parlamentar de medio ambiente do BNG, 
Luís Bará “este procedemento pon en cuestión a prórroga 
concedida de maneira irregular a ENCE e tamén pode ter 
relevancia para as concesións do complexo mar industria 
alimentario en dominio público marítimo terrestre, polo que 
cómpre unha análise das súas implicacións e consecuencias, 
deixando clara a diferenza entre as instalacións que teñen 
unha relación directa co mar e aquelas outras que poden ter 
outro emprazamento”.

Por este motivo, o BNG presentou unha batería de iniciativas no 
parlamento galego na que se demanda, entre outras cuestións, 
que a Xunta encargue ao sistema universitario galego un 
informe técnico xurídico sobre as posíbeis consecuencias 
da apertura dun procedemento de infracción contra o Estado 
español pola falta de transparencia e concorrencia pública nos 
procedementos de autorización de concesións no dominio 
marítimo terrestre, e a posíbel afección a concesións do 
complexo mar industria alimentario galego e a instalacións 
industriais como a de ENCE en Lourizán.

O BNG solicita que a Xunta encargue un 
informe xurídico sobre as consecuencias do 
procedemento aberto pola Comisión Europea 
en relación coa concesión de ENCE e coas do 
complexo mar industria alimentario

No Día de Rosalía, a Portavoz Nacional do BNG, Ana Pontón 
lembrou a figura dunha muller “feminista, rebelde, defensora da 
nosa lingua e da nosa cultura, que reclamou un trato xusto para 
Galiza e que estaba convencida de que os galegos e as galegas 
somos un pobo que ten todo que gañar se confiamos e nós”.

“Rosalía é un símbolo da Galiza que quere construír o BNG e 
tamén o reflexo de como os galegos e as galegas nos queremos 
proxectar ante o mundo”, indicou a líder do Bloque, que debullou 
as tres propostas principais que sustentan esta iniciativa; a 
primeira delas é a declaración do 23 de febreiro como o Día 
Nacional de Rosalía; a segunda pasa por construír un Instituto 
Galego Rosalía de Castro para a internacionalización da lingua 
e da cultura galegas e, a terceira, incide en que Rosalía de Castro 
ten que ser principal símbolo da capital de Galiza.

O BNG propón o 23F 
como Día nacional de 
Rosalía e a creación 
dun instituto co 
seu nome para a 
promoción da lingua e 
cultura



O portavoz de Medio Ambiente do BNG, Luís Bará 
lamentou que, unha vez máis, “o veto” do Partido 
popular para crear unha comisión de investigación 
sobre a política eólica do goberno nos últimos 12 anos, 
contestada nos tribunais con numerosas sentenzas 
de anulación de parques eólicos, a investigación da 
Fiscalía pola condonación de 11,7 M€ a Greenalia por 
parte da Xunta e a denegación da documentación 
reclamada polo BNG, dende hai dous meses.

Para o deputado, a negativa do PP a entregar a 
documentación sobre os proxectos industriais e 
o seu incumprimento  no concurso  eólico do ano  
2010, representa unha  “vulneración dos dereitos 
parlamentarios” e avanzou que o “BNG irá a buscala á 
Xunta” se o PP persiste en non entregala.

Na súa intervención, o nacionalista denunciou “o 
cúmulo de irregularidades” en numerosos proxectos 
así como a suspensión cautelares doutros proxectos 
en tramitación polo goberno do PP. Ao seu xuízo, todos 
estes feitos “son moi graves” entre os que salientou o 
“incumprimento dos compromisos  do concurso eólico  
do 2010”, anunciado como o maior plan da historia de 
Galiza, con 6.000 M€ de investimento e 12.000 postos de 
traballo “que non se cumpriron”, afirmou.

Ademais, tamén se referiu ao “agasallo” da Xunta á 
empresa Greenalia por valor de 11,7 M€ perdoándolle 
a débeda con cartos públicos polo incumprimento do 
desenvolvendo de plans industriais e as cantidades e 
monetarización a outras empresas adxudicatarias que 
poden ascender a 1.600 millóns de euros, “do que nada 
sabemos”.

O PP continúa ao  servizo 
das grande empresas eléctricas 

O parlamentario do BNG  criticou o “escurantismo e 
falta de transparencia” do Goberno do PP e acusouno de  
actuar “ ao servizo dos intereses das grandes empresas 
eléctricas”. Nesta liña, lembrou que a Xunta “negouse 
a entregar a documentación solicitada polo grupo 
parlamentario do BNG e negouse tamén  a responder 

en sede parlamentaria, preguntas en comisións 
e preguntas en Pleno” de aí, dixo o nacionalsita  
que dende o BNG solicitemos unha comisión de 
investigación para  “poder acceder a toda información, 
coñecer a verdade e poñer luz e taquígrafos sobre 
unhas actuacións rodeadas de irregularidades”.

Tras a intervención da portavoz popular, Marta Nóvoa, 
que xustificou a política  eólica do PP, o deputado Luís 
Bará explicou que  a investigación da Fiscalía refírese 
ao caso Greenalia “unha pequena parte do montante da 
xestión do PP coas empresas eólicas” e o que queremos, 
“é o resto da  documentación” sobre os expedientes 
individualizados, os plans industriais comprometidos 
coas empresas e monetarizacións do concurso eólico 
do 2010”. Que están ocultando? Porque non nos dan a 
documentación? A Que intereses protexen?

“Preparen a documentación, porque se non nola 
dan ímola buscar nós”. Poñan a traballar á xente a 
recompilar a documentación.

Vostedes, “son tan falsos e tramposos” e búrlanse tanto 
do Parlamento que hai dúas resolucións do debate de 
Política xeral do 2011-2012 para instar á Xunta elaborar 
un informe anual sobre o grado de cumprimento 
dos plans do concurso eólico, investimentos posto 
en marcha e traballadores a tempo completo ou 
equivalente. Resolución do ano 2012 que vostedes, 
enfatizou “tiraron ao lixo”, así é como tratan ao 
Parlamento.

Porqué seguen negando esta documentación dende 
o ano 2011 e porqué a seguen negando agora? Digan a 
verdade, votan en contra  da comisión de investigación 
porque “protexen os intereses das empresas eléctricas, 
practican a ocultación, o escurantismo e o conchaveo”  
e deben escoller “ou voto a favor ou  veto”.

A proposta do BNG, que  contou co apoio do PSOE, foi 
rexeitada polo Partido popular.

O BNG pide crear unha  comisión 
de investigación sobre o concurso  
eólico do 2010 trufado de 
“irregularidades” confirmadas en 
diversas sentenzas xudiciais   e o 
PP veta a proposta

Luís Bará:
 “Que agocha  o goberno 
e a quen protexe” para 
negar a documentación 
solicitada polo  BNG, 
dende hai dous meses"



O portavoz de Infraestruturas, Luís Bará acusou ao PP de utilizar 
fondos públicos nos concellos  que goberna con fins partidistas” e 
discriminar ao resto na financiación de auditorios, e equipamentos 
culturais.

Para o deputado do BNG, este proceder semella unha maneira de 
gobernar “medieval” e unha utilización  da Xunta para intereses 
do Partido popular e enunciou que o BNG seguirá denunciando 
estas irregularidades nos concellos, no Parlamento galego e ante 
a “Valedora do pobo”.

Na súa intervención, o nacionalista explicou que  a Xunta asumiu 
o financiamento da construción de auditorios nas cidades galegas 
e no caso de  concellos de menos de 50.000 habitantes, a través de  
cofinanciación mediante convenios de colaboración.

Nos últimos 5 anos a Xunta asinou varios convenios con 
concellos para aconstrución de auditorios municipais, entre os 
que destacou,   Marín, Ribeira ou  Begonte, sen embargo, mentres 
financiaba equipamentos culturais en concellos gobernados polo 
Partido popular, a Xunta, “denegaba axudas para o mesmo tipo 
de infraestruturas demandadas polos concellos de: A Guarda, O 
Grove, Bueu ou Baralla”.

Para o deputado nacionalista, urxe  acabar con estas prácticas 
“discriminatorias e caciquís,”  que constatan  “unha concepción 
medieval e predemocrática das institucións” utilizando  fondos 
públicos con fins partidistas.

Tras a resposta da directora Xeral de Ordenación do Territorio e 
Urbanismo, Encarnación Rivas que xustificou as obras públicas 
nos diferentes concellos, o deputado do BNG recriminou á membro 

do goberno non rebater ningunha das acusacións formuladas 
e afeou  a Rivas cinguirse  á colaboración cos concellos ao que  
replicou, “só cos gobernados polo Partido popular” porque a  “Xunta 
actúa como Xunta do Partido popular” transferindo fondos de 
maneira “arbitraria e partidista”.

O nacionalista lembrou que o día 21 de febreiro, hai un mes, en 
Lariño nunha visita de Alfonso Rueda tras destacar a súa relación 
co candidato popular en CEE, e afirmando que todo o “que pida 
para CEE teno concedido”, a frase confirma que CEE tiña as portas 
pechadas pero se agora o concello  cambia de alcalde e “si votan a 
este señor que é amigo meu, o que faga falta”.

Esta maneira de actuar, recalcou Bará , corresponde a “un proceder 
feudal e patrimonial do uso do público”. Ademais, insistiu en 
que  o PP mente en sede parlamentaria como fixo recentemente 
a conselleira ao afirmar que os proxectos eran produto das 
demandas dos propios concellos, porque iso, dixo,  “é falso” e puxo 
como exemplo o caso de Ribeira cun proxecto financiado pola 
Xunta mediante un convenio no ano 2019 como vostede mesma 
recoñeceu nesta comisión.

Por outra parte, engadiu que  concellos como Marín ou Ribeira son 
financiados pola súa poboación concorrendo a fondos europeos 
EDUSI complementando esta financiación coa Xunta, no caso de 
Ribeira con tres convenios, dous coa Consellería de Medioambiente 
e Marín con 2 millóns de euros paralizados durante os anos 2020 e 
2021 porque non se iniciaron as obras.

O 27 de febreiro do 2021, a dirección xeral da que vostede é 
titular transmitiu ao alcalde de Bueu que non había fondos. Sen 
embargo, no mes de xuño do mesmo ano  a Xunta comprometeu 
financiación para construír o  auditorio  de Baamonde en Begonte, 
e dicir, “non teñen fondos para algúns concellos pero tres meses 
despois, hai cartos para outros”, criticou.

Co concello de A Guarda todo foi diferente, no 2016 prodúcese unha 
reunión coa conselleira para pedir a construción dun auditorio e o 
concello aínda continúa agardando pola resposta. No mesmo ano, 
o concello de O Grove tamén solicitou a colaboración da Xunta e 
finalmente tivo que recorrer á Deputación de Pontevedra porque a 
“Xunta pechoulle a porta aos veciños de: A Guarda, Bueu, Moaña, 
O Grove, Trabada”. O goberno considera que nestes concellos   se o 
PP non  goberna “non teñen ningún dereito”.

 

O BNG propón blindar os fondos públicos 
para non incorrer en abuso

Finalmente, o deputado do BNG sinalou que para cambiar “estas 
prácticas discriminatorias” dende o BNG, “farémolo por lei” para 
que os fondos públicos non dependan dun uso partidista e un 
reparto como o que está a facer o PP. Blindaremos os fondos 
públicos para impedir o “abuso e  discriminación” dos concellos 
para que non sexan sempre beneficiados os mesmos en función 
da forza que goberne na Xunta, concluíu.

 O BNG acusa ao PP de usar fondos públicos en 
obras nos concellos  que goberna discriminando 
ao resto e avanza que denunciará este “proceder 
medieval” ante a Valedora do Pobo Luís Bará afirma que 

a Xunta só constrúe 
auditorios nos concellos 
gobernados polo PP 
e reclama un fondo 
para financiar obras de 
construción e mellora 
mediante concorrencia 
competitiva



O BNG acadou un acordo “unánime”  para  elaborar un protocolo de 
prevención e intervención contra as agresións e abusos sexuais 
no ocio nocturno. 

Na defensa da proposta,  a deputada do BNG, Olalla Rodil 
lembrou  o acontecido no fin de ano de 2022 nun local nocturno 
de Barcelona. Unha  violación, dixo,  aínda por xulgar,  cometida 
presuntamente polo futbolista Dani Alves nunha discoteca na que, 
afortunadamente, “todo o persoal, desde o que traballa na barra 
até o persoal de seguridade,  recibira formación e información en 
materia de violencia machista”. 

Concretamente, insistiu Rodil,  coñecían a existencia dun 
protocolo posto en marcha pola patronal do ocio nocturno xunto 
co concello de Barcelona e a Generalitat de Catalunya, centrado 
nas violencias sexuais que se poden producir nestes locais.

“Un protocolo moi completo que garante a protección das 
mulleres agredidas, con ferramentas para que o persoal saiba 
como actuar, garantir o acceso das mulleres aos recursos de apoio 
e acompañamento así como  favorecer, especialmente, o labor de 
investigación policial en caso de denuncia”.  

A verdade é que despois de facerse público o caso, dixo a 
nacionalista,  puidemos constatar como  a Delegación do Goberno 
español en Galiza tivo “máis ansia” por saír na prensa cun titular  
que por aproveitar o debate social xerado polo devandito caso e  
traballar con rigor na loita contra as violencias machistas nos 
establecementos de ocio nocturno, pasando mesmo  por riba da 
hostalaría e da propia Xunta con competencias neste ámbito.

Na actualidade, explicou a deputada, “o Goberno español conta 
só cunha  Guía violeta” que non aborda de maneira específica o 

ocio nocturno nin supón protocolo de ningún tipo e sen medidas 
concretas ao ser exclusivamente unha  guía de carácter xeral.

Pola contra, a raíz deste caso, desde o BNG impulsamos esta 
proposición non de lei  co obxectivo de que, situacións coma esta 
ou outras que acontecen  no noso país e poden seguir acontecendo, 
sexan abordadas con todas as garantías e coas ferramentas 
necesarias para: “blindar os dereitos das mulleres agredidas. A 
súa atención, acompañamento e protección e  formar e informar 
todo o persoal dun sector, que polas súas características rexistra 
moitas das agresións sexuais que se producen en Galiza”.

Aumentan as denuncias 
por violencia sexual en Galiza

Neste sentido, a parlamentaria  sinalou que na actualidade, 
segundo os datos da enquisa realizada no 2021 pola Xunta,  a 
respecto do 2020,  aumentaron as denuncias por violencia sexual: 
delitos contra a liberdade e indemnidade sexual, + 29%, agresións 
sexuais con penetración, +32% e resto de delitos sexuais, +25%. Un 
incremento relacionado con que “denunciamos máis e toleramos 
menos”.

Cos datos do Ministerio do Interior, producíronse en Galiza durante 
o ano 2021, 707 delitos sexuais e en España unha violación cada 
catro horas

Intervencións de respecto e legalidade

Por outra parte, afirmou que  en calquera  intervención debe 
primar o “respecto  absoluto” ás decisións da persoa agredida, 
a imparcialidade para aplicar o protocolo sen discriminación,  
cumprir a legalidade e seguridade xurídica, claridade sobre o que 
ten que facer cada quen e en cada momento así como actuar nas 
diferentes situacións que se poidan producir.

Tras a intervención da portavoz popular, Rosalía López Sánchez 
que propuxo unha emenda ao texto nacionalista, finalmente 
a deputada do  BNG propuxo  unha transacción para acadar un 
acordo por unanimidade baixo os seguintes puntos: 

O Parlamento insta á Xunta de Galiza a:

1. Abrir un proceso de diálogo con representantes do ocio 
nocturno, no marco do Observatorio galego da violencia de 
xénero, para impulsar a elaboración, aprobación e aplicación dun 
protocolo de prevención e intervención fronte agresións sexuais. 
O protocolo deberá incluír, entre outras, actuacións en todos os 
ámbitos (incluídos o sanitario e o policial) así como: formación e 
información específica dirixida ao persoal dos estabelecementos.

2. Publicar o protocolo e todo o material ligado a el (sinaléctica, 
fluxogramas, anexos) a través do portal Web da Xunta de Galiza, 
para garantir a súa difusión entre os estabelecementos e calquera 
persoa que a título individual o queira coñecer.

O BNG acada un acordo unánime para impulsar  
un protocolo contra as agresións e abusos 
sexuais nos lugares de  ocio nocturno

Olalla Rodil advirte do 
aumento das denuncias 
por violencia sexual en 
Galiza e urxe  á divulgación 
do protocolo co fin de dar  
seguridade e protección  
ás mulleres ante calquera 
ataque sexual



Na sesión de control ao Goberno, o deputado do BNG, Néstor Rego, 
exixiu á Vicepresidente Terceira do Goberno do Estado, Teresa 
Ribera, recuperar as garantías ambientais e de participación cidadá 
na tramitación de novos parques e megaparques eólicos. 

A frente nacionalista culpa o Goberno de ser cómplice do boom 
eólico depredador que ameaza a Galiza por levar a cabo unha 
política en renovábeis que favorece os intereses do oligopolio 
enerxético, afectando de maneira negativa o noso territorio ao non 
contaren os proxectos con Declaración de Impacto Ambiental nin 
con exposición pública e posibilidade de alegacións por parte das 
persoas afectadas; unha verdadeira “barra libre para as empresas”.

Durante a sesión de control ao Goberno do Estado realizada nesta 
cuarta feira, a organización nacionalista formula unha pregunta 
á Vicepresidenta Terceira e Ministra de Transición Ecolóxica e o 
Reto Demográfico. “Acha compatíbel a preservación ambiental e 
de apoio ao sector primario con eliminar a Declaración de Impacto 
Ambiental e a participación cidadá nos proxectos eólicos?”. 
Sorprendentemente, a Vicepresidenta respondeu “non”, negando 
que o fixesen. Mais, o deputado nacionalista, lembrou a Teresa 
Ribera que iso é exactamente o que recolle o Real Decreto 20/2022, 
coa única excepción do mar e a Rede Natura.

“Vostede sabe que non é verdade que cantos máis parques eólicos 
e máis rápido, máis baixará o prezo da electricidade. Depende de 
moitos factores: da regulación do sector eléctrico, do mantemento 
ou non do sistema marxinalista, ou mesmo de se a produción está 
en mans de grandes empresas privadas ou se coloca -como defende 
o BNG- baixo control público, como ben esencial e estratéxico que 
é, para poñelo ao servizo do desenvolvemento social e económico 
e non só do maior lucro do oligopolio, exactamente o que vostedes 
non queren facer” subliña o deputado nacionalista para desmentir o 
relato do Goberno do Estado. 

Para a frente nacionalista, a política que está levando o executivo 
en materia das renovábeis está a ser contraria aos intereses da 
cidadanía: “non é un plan, é neoliberalismo puro e duro” afirma 
Rego. Agora, coa eliminación da Declaración de Impacto Ambiental 
e a participación cidadá, a través do RDL 20/2022, o Goberno “está 
permitindo que as empresas elixan onde instalarse sen os controis 
necesarios, o que provocará máis impacto ambiental, máis afectación 
ao patrimonio histórico, ocupación de terras de produción agrícola 
e gandeira e destrución do medio de vida de millares de persoas, así 
como a desvalorización das propiedades”.

“Unha verdadeira barra libre para as grandes empresas enerxéticas”, 
incide o deputado do BNG, en troca de nada en reversión para 
os territorios afectados. “É incomprensíbel, e unha auténtica 
vergoña, que esta normativa saia do autodenominado goberno 
máis progresista porque se está a favorecer de forma descarada os 
intereses do oligopolio” denuncia Rego. 

“Na Galiza, que sofre un verdadeiro boom eólico depredador, xa 
existen casos de proxectos non autorizados pola Xunta que foron 
modificados para aumentar a súa potencia -o caso do parque 
Carballoso, que pasa de 49 a 51 MW- para poder acollerse ao laissez 
faire do Ministerio de Transición Ecolóxica e Reto Demográfico” 
exemplifica o deputado do BNG durante a sesión de control.

“O BNG defende outro modelo de xeración eléctrica, baseada na 
produción a menor escala e máis próxima dos centros de consumo, 
empresas públicas e Tarifa Eléctrica Galega”, subliña Néstor Rego.

Rego lembrou que, perante esta situación que ameaza a Galiza, a 
organización nacionalista presentou unha Proposición de Lei para 
recuperar as garantías ambientais e de participación cidadá na 
tramitación futura de proxectos de parques eólicos. “É o mínimo que 
se debe facer” conclúe o deputado do BNG no Congreso.

O BNG acusa o Goberno do Estado de cómplice 
no boom eólico depredador que ameaza á Galiza

Néstor Rego: 
“É unha auténtica vergoña que 
o goberno autodenominado 
máis progresista estea a 
favorecer e defender os 
intereses do oligopolio. Unha 
verdadeira barra libre para as 
eléctricas



O deputado do BNG no Congreso, Néstor Rego, 
demanda ao Goberno do Estado unha revisión 
do actual sistema de financiamento para a 
Galiza por ser inxusto, inadecuado e lesivo. 
A frente nacionalista defende un sistema de 
concerto económico con capacidade para 
lexislar e recadar todos os impostos no noso 
País, así como estabelecer bilateralmente 
a relación económica e fiscal que poida ser 
acordada. Néstor Rego urxe rematar co espolio 
fiscal ao que se ve sometida a Galiza, incluído 
o efecto perverso do chamado “efecto sede” 
con máis de 4.000 empresas que, traballando 
na Galiza, pagan os seus impostos en Madrid.

Durante o debate no Congreso dos concerto 
económico de Euskadi e o convenio de 
Navarra, o deputado do Bloque Nacionalista 
Galego voltou a sinalar o inxusto e inadecuado 
sistema de financiamento autonómico para a 
Galiza. Neste sentido, Néstor Rego esixe unha 
revisión e modificación do actual modelo de 

financiamento para rematar “co espolio fiscal 
ao que está sometido o noso País”.

Rego denunciou o relato “tan funcional 
aos partidos estatais” de a Galiza é un País 
subsidiado, que vive da caridade do Estado 
español: “somos un País que vive do noso 
propio traballo e do noso propio esforzo” 
reivindica. Como exemplo do espolio, lembrou 
os datos de liquidación dos Orzamentos de 
2019 que resultan nun saldo negativo para 
a Galiza nas súas relacións fiscais co Estado 
de, aproximadamente, 4.500 millóns de euros. 
“O Estado recadou na Galiza, nese ano, 13.200 
millóns, mais só reintegrou 8.650 millóns. É 
dicir, perdemos case un terzo dos impostos 
que pagamos ao Estado. Dato mata relato e os 
datos son esclarecedores” denuncia.

Iso, sen tomar en consideración o “efecto 
sede” que prexudica a Galiza posto que máis 
de 4.000 empresas -4.165 empresas no ano 

pasado- especialmente grandes empresas 
que operan na Galiza, algunhas de maneira 
exclusiva, pagan os seus impostos en 
Madrid. Entre estas, áchanse algunhas das 
grandes enerxéticas que teñen desde saltos 
hidroeléctricos a parques eólicos ou térmicas 
-agora en proceso de fechamento-, ningunha 
en Madrid mais pagan os seus impostos na 
capital do Estado.

“Un caso como ENDESA, esa empresa que era 
pública e que foi privatizada -que agora é filial 
da empresa pública italiana ENEL mais aquí 
opera como unha grande empresa privada-, 
con embalses hidroeléctricos, con parques 
eólicos e cunha térmica na Galiza mais que 
paga o imposto de sociedades -329 millóns 
de euros no ano pasado- en Madrid, onde non 
ten ningún embalse, ningún parque eólico e 
ningunha térmica, polo que non xera ningún 
impacto ambiental negativo” exemplifica o 
deputado do BNG, Néstor Rego.

Ademais, a frente nacionalista abre a porta 
a “modificacións posíbeis no modelo actual 
que contribuirían para unha maior xustiza” 
tomando en consideración criterios como “o 
envellecemento poboacional, a dispersión 
poboacional -que encarece os servizos 
prestados-, a cesión do imposto de sociedades 
á Galiza ou obrigar a que as empresas que 
operen no noso País tributen nel, e capacidade 
para avanzar nunha fiscalidade verde para 
loitar contra a emerxencia climática”.

O BNG reclama no Congreso 
un novo sistema de financiamento 
para a Galiza: o concerto 
económico

Tras a súa expulsión por Israel o 
pasado martes no seu exercicio como 
eurodeputada do BNG integrante dunha 
misión oficial do Parlamento Europeo, 
Ana Miranda insta á Eurocámara 
a que exprese unha firme condena 
desta decisión “unilateral, inxusta e 
arbitraria”, con medidas directas co 
Estado de Israel co obxectivo de acadar 
o  levantamento do veto “imposto 
inxustamente”.

“O que aconteceu vai máis alá dos 
dereitos do pobo palestino, é unha 
discriminación, é unha afrenta 
diplomática a unha eurodeputada 
que exercía as súas funcións como 
representante do BNG nunha 
delegación oficial. É unha afrenta ao 
Parlamento Europeo”, subliñou Ana 
Miranda, quen explicou que a primeira 
iniciativa que desenvolverá será o 
envío dunha carta á presidenta da 
Eurocámara, Roberta Metsola, para 
solicitarlle unha reunión urxente na 
que trasladarlle persoalmente estas 
solicitudes. Ademais, a eurodeputada 
nacionalista sinalou que tamén pedirá 
á Delegación de Relacións con Israel do 
PE para que publique un comunicado 
no que explique por que non defendeu 
a unha deputada integrante desa 
delegación.

“Hai que pedirlle explicacións a Israel 
de por que veta a un membro do 
Parlamento Europeo e por que interfire 
na plena acción política dunha cámara”, 
sinalou Miranda, quen considerou que 
tanto a Eurocámara como o Ministerio 
de Exteriores español ten que elevar 
unha queixa formal a Israel e pedir que 

se retire o veto imposto inxustamente 
por ter participado hai anos nunha 
misión humanitaria.

Por outro lado, avanzou que na vindeira 
sesión plenaria da Eurocámara 
solicitará que se efectúa unha 
declaración “para que se permita o 
exercicio libre, sen interferencias de 
estados terceiros”, dos membros que 
participan en delegacións oficiais do 
Parlamento Europeo. “Non é de recibo 
que se permita que haxa membros 
do Parlamento Europeo que están 
metidos en casos de corrupcións como 
o Moroccogate ou Qatargate, e a xente 
que somos honesta e que facemos o 
noso traballo en delegacións oficiais 
na defensa dos dereitos humanos se 
nos impida o exercicio da nosa función 
institucional”, considerou.

Declaración de condena 
unánime

Neste sentido agradeceu a primeira 
declaración institucional aprobada 
en Galiza de condena unánime 
destes feitos, aprobada no Concello 
de Rianxo. “Isto non é unha afrenta á 
eurodeputada do BNG, é unha afrenta a 
un representante electo do Parlamento 
Europeo”, salientou, ao considerar que 
se trata dunha “afrenta diplomática” 
a unha representante da Eurocámara 
nunha delegación oficial. 

Agradeceu, igualmente as numerosas 
mostras do apoio e solidariedade 
que recibiu xa no aeroporto de Tel 
Aviv, comezando polo propio BNG, 
-e o deputado Néstor Rego, quen 

presentou unha iniciativa esa mesma 
mañá- os medios de comunicación, as 
institucións –o Parlamento Europeo 
e a súa presidenta, Roberta Metsola, a 
Comisión Europea, o grupo de Verdes-
ALE, e o Goberno español, a través do 
Ministerio de Exteriores-, e cidadanía 
anónima de todo o mundo. “Que mágoa 
que o Goberno galego non dixera 
nada por unha eurodeputada galega”, 
comentou ironicamente.

“Israel está afeita a abusos, a 
impunidade, á política de aparheid e 
asentamentos, a política de masacres 
como vimos estes días en Nablus, e 
por iso que o Parlamento Europeo e o 
Goberno español deben esixir aos seus 
interlocutores israelitas un respecto 
institucional”, manifestou Miranda, 
quen alertou de que a súa expulsou 
“senta un precedente que non pode 
volver a repetirse, xa que os membros 
do Parlamento Europeo temos que 
poder exercer a nosa función cando 
imos nas delegacións oficiais”.

Neste sentido apuntou que como 
integrante da Delegación de Relacións 
con Palestina en misión oficial da 
Eurocámara contaba con autorización 
previa outorgada polo ministerio de 
Exteriores de Israel, que foi revocada 
ad hoc polo ministerio de Interiores 
á súa chegada ao aeroporto de Tel 
Aviv. “Houbo unha discrepancia entre 
Exteriores e Interior, entre a dereita e 
a extrema dereita do Goberno israelí”, 
sinalou a eurodeputada do Bloque. “Non 
nos van a calar na defensa dos dereitos 
humanos nin nos van intimidar coas 
expulsións”, concluíu.

Ana Miranda: 
“A miña expulsión por Israel non é unha afrenta persoal, 
é unha afrenta institucional ao Parlamento Europeo”



Ernesto Filgueira, portavoz municipal do BNG en 
Cerdedo-Cotobade, ven de reunirse coa veciñanza do 
lugar de Calvelo, parroquia de Tenorio, para recoller as 
súas preocupacións e demandas en torno á lamentábel 
situación na que se atopa a frecuentada Praia Fluvial 
do Canal e da súa área de recreo localizada ás beiras do 
río Lérez e moi próxima á ponte colgante de Calvelo. Na 
visita ao espazo natural comprobouse que a praia está 
completamente desaparecida, e no seu lugar o que hai 
“é un burato de varios metros tanto de longo coma de 
profundidade que resulta moi perigoso, especialmente, 
para os mozos e as mozas que se achegan ata alí 
frecuentemente”, manifestou Ernesto Filgueira.

Ademáis, o espazo de recreo que envolve a praia do Canal 
debe contar cun plan de melloras que permitan, de xeito 
coidado e respectuoso, pór en valor a contorna natural e 

retirar os restos vexetais e os troncos das árbores caídas, 
repoñer o mobiliario público e os paneis informativos, 
hoxe inexistentes, acotar os espazos de estacionamento 
para os vehículos e sobretodo apostar pola introdución 
de elementos que fagan da Praia Fluvial do Canal de 
Calvelo un entorno seguro e accesíbel para as persoas con 
diversidade funcional.

Noutro apartado de reclamacións, a veciñanza 
trasladoulle ao BNG a necesidade de abrir unha senda 
que una a Praia Fluvial O Canal coa Ponte Colgante de 
Calvelo para incrementar o valor natural do espazo e o 
impacto nos moitos visitantes que cada ano se achegan 
a Calvelo. Segundo defendeu o cabeza de lista, Ernesto 
Filgueira: “Este plan de mellora integralcontempla 
tamén a reposición dalgúns dos pasos de madeira 
da Ponte Colgante, un plan de sinalización turística 

acorde á importancia natural e etnográfica do lugar e a 
recuperación dos pasos do Lérez cara Xeve”.

“O Alcalde ten esta e outras áreas fluviais totalmente 
abandonadas, leva anos obviando as reclamacións da 
veciñanza do lugar e está a provocar un dano importante 
á imaxe turística da contorna da Ponte Colgante de 
Calvelo que é un dos máis importantes reclamos do 
Concello de Cerdedo-Cotobade. Agardo o voto favorable 
por parte do Alcalde e de todo o PP á moción do BNG e 
que non se escude en falsas promesas que logo nunca se 
materializan”, afirmou Ernesto Filgueira. 

Ernesto Filgueira demanda, con carácter urxente, 
a mellora integral na Praia Fluvial de Calvelo e a súa contorna

O departamento de Lingua da Deputación de Pontevedra, da man de Polo Correo 
do Vento, vén de poñer en marcha ‘O camiño andado das letras’, un proxecto para 
celebrar o 60 aniversario do Día das Letras Galegas -que se cumpre este ano- cun 
percorrido polas persoas autoras ás que se lle dedicou historicamente a data máis 
importante da literatura galega.

A web da Deputación, Segundo explica a deputada de Lingua María Ortega, 
publicará unha ficha diaria con información sobre as persoas escritoras máis 
relevantes do país, e todo o material será recollido nunha publicación física que se 
distribuirá entre os centros de ensino e bibliotecas da provincia.

Cada autora ou autor é protagonista de dúas pezas didácticas, unha destinada ao 
público infantil e outra ao público adulto. Nelas inclúese unha ilustración, unha 
pequena biografía, un apartado de ‘grandes éxitos’ e un texto significativo de entre 
a súa obra, así como unha pequena cita ou comentario de Fernández del Riego –
autor homenaxeado este ano- sobre a escritora ou escritor en cuestión.

A responsable de Lingua provincial destaca que o proxecto lánzase agora, a finais 
de febreiro, facendo coincidir as entregas entre dúas datas sinaladas relacionadas 
coa escritora galega máis universal, Rosalía de Castro: a primeira ficha subiuse xa 
á web na data do seu aniversario o 23 de febreiro (Día de Rosalía), e a última farao o 
17 de maio, día no que se celebra a chegada á imprenta de Juan Compañel da súa 
obra ‘Cantares gallegos’. Ata o de agora foron publicadas as fichas de Rosalía de 
Castro e de Castelao. 

A Deputación pon en marcha 
"O camiño andado das letras", 
un proxecto para celebrar o 60 
aniversario do Día das Letras Galegas



Venres 3 de marzo ás 
20.30 h. no antigo local da 
Garota (Ponte Caldelas)  
terá lugar o acto público de 

presentación de Sol Seoane 

como candidata á alcaldía de 

Ponte Caldelas, nun acto no que, 

ademais da candidata, intervirán 

o concelleiro Xavier Lourenzo e o 

deputado no Parlamento galego, 

Manu Lourenzo

Sábado 4 de marzo ás 
20.00 h. na biblioteca de 
Cuntis  terá lugar o acto público 

de presentación de Natalia Camiña 

como candidata á alcaldía de Ponte 

Caldelas, nun acto no que, ademais 

da candidata, intervirán Héitor 

Picallo e a eurodeputada, Ana 

Miranda

Domingo 5 de marzo ás 10.30 h. no hotel Porta 
do Camiño (Santiago de Compostela  terá lugar un 

encontro nacional de mulleres, baixo o título "A perspectiva 

de xénero nas políticas locais"  con motivo do 8 de marzo, día 

internacional da muller. 

Con este acto pretendemos demostrar a importancia que ten o 

feito de que as mulleres desempeñen cargos de responsabilidade 

e o traballo que o BNG fai para visibilizar o empoderamento das 

mulleres e a loita por conseguir a igualdade.

Na xornada, na que participarán Carme da Silva, coordinadora 

nacional de campaña, María Ortega, concelleira de igualdade 

en Moaña, Elvira Lombao, responsábel do grupo de traballo 

de Acción Feminista do BNG e Olalla Rodil, deputada no 

Parlamento galego, compartiranse traballos e experiencias, 

cunha visión transversal feminista, que se poden levar a cabo 

desde os concellos e as políticas locais, .

Venres 3 de marzo ás 
19.45 h. na Casa do 
Pobo de Viascón charla-

coloquio sobre a importancia de 

coñecermos a nosa historia, coa 

participación do destacado político 

e investigador Francisco Rodríguez

Sábado 4 de marzo ás 
10.30 h. no adro da igrexa 
da Laxe (Fornelos) marcha 

en defensa do Suído e contra o 

proxecto eólico Coto das Airas-

Carballoso.


